
KUMITAT PERMANENTI DWAR IL-KONTIJIET PUBBLIĊI

Il-Kumitat iltaqa' fil-Palazz, il-Belt Valletta, fis-7:04 p.m.

MINUTI

Il-Minuti tal-Laqgħa Nru. 22 li saret l-Erbgħa, 2 ta’ Ġunju 2010, ġew konfermati.  

KORRISPONDENZA

THE CHAIRMAN (Onor. Charles Mangion):  Insellmilkom sinjuri u nagħtu bidu għal din il-laqgħa billi nitlob lis-segretarja sabiex taqra l-korrispondenza.

IS-SEGRETARJA TAL-KUMITAT:  Għandna korrispondenza waħda datata 21 ta’ Ġunju u li hija ġejja mingħand is-Sur Alfred Camilleri, Segretarju Permanenti fil-Ministeru tal-Finanzi, l-Ekonomija u Investiment, indirizzata lili bħala segretarja tal-Kumitat u tgħid hekk:

INFORMATION REQUESTED DURING THE PUBLIC ACCOUNTS COMMITTEE MEETING HELD ON 2ND JUNE 2010

The following explanations are being submitted for perusal by the Public Accounts Committee, persuant to the requests for information raised during the meeting referred to in caption.

Reasons for Letters of Guarantee issued in favour of Enemalta Corporation

Reference is made to the Report by the Auditor General on the Public Accounts 2008, showing the exposure covered by Letters of Guarantee issued in favour of Enemalta Corporation, for borrowing requirements sourced through both local and foreign financial institutions, amounting to €295,598,638 as at 31 December 2008.  The reasons for which this financing has been resorted to by Enemalta Corporation include implemtation of capital expenditure programmes, restructuring costs, refinancing and temporary cashflow requirements.

Procurement of Medicines and Surgical Materials

During the first four months of 2010, expenditure under ‘Item 5400 Medicines and Surgical Materials’ of the Health Recurrent Vote amounted to €18,011,000, whilst expenditure for the comparative four-month period in 2009 amounted to €32,466,000.  The main reason for the drop in expenditure in 2010 is that in January 2009, higher amounts were paid by way of settlement of outstanding creditor balances, when compared to January 2010, a trend which mainly persisted for the four months which followed.  In fact, by the end of 2009, it resulted that creditors under this heading were reduced substantially.  It is relevant to explain that when reporting General Government Net Borrowing (Deficit) on the basis of European System of Accounts, in the Quarterly Accounts for General Governement and the Report of the General Government Debt and Deficit under the Maastricht Treaty, published by the National Statistics Office, any increases or decreases in accounts payable, are duly reported in the Net Borrowing (Deficit) figures, apart from the cash payments which would have been effected during the period under consideration.

Budget Reductions

A series of bi-lateral meetings are presently being held by the Ministry of Finance, the Economy and Investment with each line Ministry, for the purpose of discussing the viability, or otherwise, of the proposed budget reductions, or proposing alternatives, without adversely affecting the public services provided.  Follow up meetings may also be necessary to monitor progress being made and acquiring updates of the proposals.

Although conclusive figures in respect of the budget reductions are not yet available, as the process is currently being undertaken, it can be stated that in the case of Capital Exependiture, lower expenditure is expected to materialize without the need for rescheduling or postponement of projects.  Unspent funds will then form part of the 2011 budget process, whereby provisions will accordingly be made for continuation of commenced projects.  In  the case of Recurrent Expenditure, the proposed reductions should be registered through efficiency savings.

List of Governemnt Entitites

A list of Government Entities is provided at Annex 1(a) and 1(b).  According to the delimitation excercise carried out, the entities at Annex 1(a) form part of the General Government Sector, whilst those under Annex 1(b) are classified outside the General Government Sector.  It is relevant to point out that monitoring and scrutiny are carried out on a regular basis and in respect of all Government Entities, both those within and those outside the General Government Sector.

Ageing Report

The ‘2009 Ageing Report:  Economic and budgetary projections for the EU 27 Member States (2008 – 2060)’ is enclosed with this letter, on CD.”.

Annessi ma’ din l-ittra hawn id-dokumenti msemmija.

THE CHAIRMAN:  Dik hija l-korrispondenza li kellna u għalhekk issa nistgħu ngħaddu għall-item li għandna fuq l-aġenda llum.

RAPPORT ANNWALI TAL-AWDITUR ĠENERALI GĦAS-SENA 2008:

LOCAL COUNCILS (PGS 82 – 102) (FLIMKIEN MA’ OVERVIEW MILL-AWDITUR ĠENERALI DWAR IL-KUNSILLI LOKALI)

THE CHAIRMAN:  Nibda billi nitlob lill-Awditur Ġenerali flimkien ma’ xi uffiċjali mill-Uffiċċju tiegħu, u lill-uffiċjali mid-Dipartiment tal-Gvern Lokali sabiex jersqu fuq il-Mejda.

Is-Sur Anthony C. Mifsud, Awditur Ġenerali, is-Sinjura Vanessa Tonna, Assistent Awditur Ġenerali, is-Sinjorina Tanya Mercieca, Audit Manager fl-Uffiċċju Nazzjonali tal-Verifika u s-Sur Martin Bugelli, Aġent Direttur, Dipartiment tal-Gvern Lokali ħadu posthom madwar il-Mejda.

THE CHAIRMAN:  L-idea tad-diskussjoni tal-lejla - u għalhekk m’hawn l-ebda kunsill partikolari li qiegħed mgħajjat - hija biex apparti r-rapport li għandna quddiemna, l-Awditur Ġenerali jagħtina ftit overview, għall-benefiċċju tal-Membri ta’ dan il-Kumitat, dwar il-kunsilli lokali u l-weaknesses li jidhru li qegħdin jippersistu.  Jekk wieħed iħares lejn audit reports ta’ snin preċedenti jsib li kien hemm ċerti weaknesses li baqgħu jippersistu għal sena wara l-oħra.  Għaldaqstant nistieden lill-awditur sabiex jagħtina overview ħalli jikkumplimenta dak li hemm f’paġni 82 sa 100 tar-rapport annwali.  

IS-SUR ANTHONY C. MIFSUD (Awditur Ġenerali):  Mr Chairman, fir-rapport annwali għas-sena 2008 sfortunatament ġew irrapportati ċerti nuqqasijiet li kien hemm f’xi kunsilli lokali u li xi wħud minnhom irrepetew ruħhom, però biex tidħol iktar fid-dettall se nħalli f’idejn l-assistent awditur ġenerali.  

MS. VANESSA TONNA (Assistent Awditur Ġenerali):  Mr Chairman, mir-rapporti kollha tal-kunsilli lokali u mill-ittri bil-kummenti following the management comments li jintbagħtu mill-kunsilli lokali following the management letter tal-awdituri privati li nqabbdu, l-osservazzjonijiet prinċipali kienu li rapporti finanzjarji kwalifikati kien hemm 52 minn total ta’ 67 kunsill lokali, u kien hemm kunsill wieħed li sad-data li ġejna biex nippubblikaw ir-rapport kien għadu ma ssottomettiex il-financial statements.  12-il kunsill lokali rrapportaw negative working capital fir-rendikont tal-istat tal-affarijiet waqt li 24 irreġistraw żbilanċ fil-kont ta’ dħul u infiq tagħhom.  Imbagħad kien hemm 20 kunsill li kellhom il-financial situation indicator taħt il-livell ta’ 10%.  Kif diġà għedt, kien hemm kunsill lokali partikolari li ma ssottomettiex ir-rapport ta’ verifika tiegħu sat-13 ta’ Novembru 2009.  In general dawn kienu the concerns, imbagħad dħalna fid-dettall fl-appendices li juru the common weaknesses għal kull local council li kellu rapport kwalifikat.  Il-maġġoranza tagħhom kellhom accept for opinion għalkemm kien hemm tlieta li kellhom adverse opinion.  It-tabelli juru dawk li għandhom in-negative working capital.  

Barra mill-general weaknesses, fil-management letter identifikajna wkoll particular weaknesses and major concerns for particular local councils li wieħed jista’ jsibhom minn paġna 92.  

THE CHAIRMAN:  F’paġni 109 u 110 tar-rapport intom identifikajtu liema huma n-nuqqasijiet li jokkorru fost il-kunsilli lokali u wieħed jinnota li hemm ċerta inċidenza fejn ċerti affarijiet jirrepetu ruħhom f’kull kunsill.  Jekk, per eżempju, wieħed jieħu fixed assets, id-debtors u l-creditors, procurement u anke l-element tas-salarji, wieħed jista’ jelabora iktar xi jkunu dawn it-tip ta’ entries.  Għal dawk li huma accounts, veru qed tgħidulna li dawn huma qualified min-naħa tal-awditur, imma jkunu qualified għax ma jkunx hemm id-dokumentazzjoni kollha?  

MS. VANESSA TONNA:  Dan id-dettall jidher f’paġna 89, jiġifieri għal kull weakness li nikklassifikaw taħt accounting jew fixed assets jew debtors jew creditors qed nagħtu d-dettalji dwar dak li qed nirriferu għalih.  Jekk nieħdu accounting, per eżempju, qed nirriferu għall-variances between trial balance and financial statements.  Fil-bidu tal-audit tintalab a trial balance imbagħad ikun hemm ċerti differenzi.  Accruals and prepayments ma jiġux ikkalkolati u lanqas jidhru fil-ledger.  Għal dawk li huma fixed assets ikollna fejn dawn ma jkunux qed jaqblu mal-breakdown fin-nominal ledger jew ir-register tal-fixed assets ma jkunx updated jew il-value tal-items ma jkunx korrett u allura ovvjament jeffettwa d-depreciation charge fl-income and expenditure.  

THE CHAIRMAN:  Per eżempju, fil-każ tal-procurement, is-segretarju eżekuttiv ta’ kull kunsill suppost qiegħed hemmhekk biex jara li dawn ir-regolamenti jiġu osservati.  Jiġifieri qegħdin ngħidu li f’kull kunsill qisu hemm kulħadd donnu jagħmel li jrid jew ma jsegwix ir-regolamenti?  

MS. TANYA MERCIECA (Audit Manager, National Audit Office):  Meta qed ngħidu procurement ma jfissirx li f’kull procurement ma ġewx segwiti r-regolamenti imma jkun hemm ċertu xiri fejn fih li ma jkunux ġew segwiti r-regolamenti bħal, per eżempju, suppost ikunu ġabu tliet quotations u fil-fatt ma jkunux ġabuhom.  

THE CHAIRMAN:  Imma fuq ammonti kbar?  Għax jekk biex jixtru kaxxa lapsijiet mod, imma jekk biex jitolbu għal ċerti servizzi u jagħtu ċerti orders li huma ta’ natura sostanzjali, mod ieħor.  Jiġifieri għandkom xi idea jekk hux f’ammonti relattivament żgħar jew f’ammonti akbar?  Veru li dejjem ikun infringement imma jekk qegħdin nitkellmu fuq xi ħaġa relattivament żgħira mod imma jekk qegħdin nitkellmu f’okkorrenzi li repeatedly jkunu ta’ ċertu ammont u allura in clear violation tar-regoalmenti viġenti, naħseb li hija xi ħaġa differenti.  

MS. TANYA MERCIECA:  Meta aħna ħriġna dawn il-common weaknesses ma jfissirx li kienu l-iktar weaknesses gravi.  Weaknesses ta’ natura ftit iktar serja ġew identifikati wieħed wieħed taħt il-kunsill rispettiv.  Dawn huma n-nuqqasijiet komuni li ltqajna magħhom iktar minn darba, imma ma jfissirx li n-natura tagħhom tkun daqshekk kbira li tammonta għal mijiet ta’ eluf.  

THE CHAIRMAN:  Imma anke fejn jidħlu salarji, dawn as far as I am aware ikunu fixed.  

MS. TANYA MERCIECA:  Per eżempju, nuqqas komuni fis-salarji huwa li ma jsirx reconciliation mal-FS7 li jibagħtu lit-taxxa ma’ x’qed jiddikjaraw fin-nominal ledger tas-salarji.  Strictly speaking suppost li din tkun taqbel, imma din ir-reconciliation ma ssirx u jkun hemm id-diskrepanzi.  

THE CHAIRMAN:  U ma jagħtux spjegazzjoni?  

MS. TANYA MERCIECA:  La jagħtu u lanqas biss jirrikonċiljawha.  

THE CHAIRMAN:  L-Onor. Buontempo.

ONOR. STEFAN BUONTEMPO:  Dawn in-nuqqasijiet li qed issemmu huma localised jew huma widespread ma’ kull kunsill, jiġifieri l-istess problemi ssibhom f’kull kunsill lokali jew fil-maġġoranza tal-kunsilli lokali?  

MS. TANYA MERCIECA:  Issibhom f’diversi kunsilli lokali, mhux f’kunsill wieħed biss.  

ONOR. STEFAN BUONTEMPO:  Forsi tista’ tgħidilna x’inhu l-persentaġġ?  

MS. VANESSA TONNA:  Nista’ nirreferik għat-tabella f’appendix 3 li hemm f’paġna 109 u li tkompli f’paġna 110 fejn għal kull management letter weakness barra li tista’ tanalizza per local council nistgħu ukoll ngħoddu l-instance ta’ dik il-particular weakness f’kemm-il kunsill lokali nstabet.  

ONOR. STEFAN BUONTEMPO:  U dan joħroġ meta jissottomettu l-financial statements.  Intom tagħmlu check points għall-għarrieda jew tħallu meta tagħlaq is-sena finanzjarja u hemmhekk tieħdu l-passi?  

IS-SUR ANTHONY C. MIFSUD:  Irridu niċċaraw il-punt li l-NAO għall-auditing tal-local councils iqabbad external auditors, jiġifieri ma naħdmuhomx bin-nies tagħna, huma jissottomettu r-rapport lill-kunsill u lilna wkoll imbagħad naraw in-nuqqasijiet li kien hemm.  Ħafna nuqqasijiet huma komuni f’diversi kunsilli lokali.  

THE CHAIRMAN:  L-Onor. Arrigo.  

ONOR. ROBERT ARRIGO:  Dawn l-affarijiet li qed issibu jirrigwardaw accounting practices jew qegħdin niddiskutu xi ħaġa iktar serja?  

MS. TANYA MERCIECA:  Ħalli nġib eżempju ta’ kunsill lokali partikolari.  Fejn jidħlu fixed assets ikun hemm żewġ sets ta’ records, wieħed ir-reġistru fejn tgħid kull particular item meta nxtara, il-valur tiegħu, fejn qiegħed, eċċ. imbagħad ikun hemm it-total globali fl-accounts.  Per eżempju, kunsill lokali minnhom kellu diskrepanza bejn set ta’ records u ieħor ta’ madwar €300,000, meta dawn suppost ikunu l-istess.  

ONOR. CHRIS SAID (Segretarju Parlamentari għad-Djalogu Pubbliku u l-Informazzjoni):  L-audit accounts qed isiru minn external auditors imqabbdin b’kuntratt mal-NAO.  Ngħid sew li meta dawn imorru għand il-kunsilli lokali jduru kull biċċa invoice li tkun saret?

MS. VANESSA TONNA:  Hija prattika f’kull audit  firm -  anke aħna bħala uffiċċju tal-awditur nagħmluha - li tiġi stabbilita dik li nsejħulha materiality threshold.  Ovvjament mhux kull kunsill ikollu l-istess materiality threshold u lanqas kull item li jiġi selected for further testing ma jkollu l-istess threshold għall-fatt li għandek l-element ta’ riskju.  Jekk ir-riskju huwa għoli allura f’dak il-każ tbaxxi l-materiality threshold biex ikollok rata ogħla ta’ checking fuq particular item, u bil-kontra.  Jiġifieri dawk jiġu set.  

ONOR. CHRIS SAID:  Minn min jiġu set?  

MS.  VANESSA TONNA:  Mill-audit firm.  

ONOR. CHRIS SAID:  Kulħadd kif jaħseb hu jew hemm standards li tagħtuhom intom?  Per eżempju, fil-kunsill lokali tal-Imdina li huwa l-iżgħar kunsill lokali u li jkollu ftit għexieren ta’ transactions f’sena, l-awdituri probabbilment jaraw it-transactions kollha li jkunu saru imma fil-każ ta’ kunsilli lokali kbar li għandhom budget akbar, x’jiġri?

MS. VANESSA TONNA:  Tagħmel differenza jekk l-awditur ikunx l-istess bħal tas-sena ta’ qabel għax jekk lill-klijent ikun sarlu systems overview u jkun ġie stabbilit il-livell ta’ riskju fuq dak il-klijent fuq il-financial statements u s-sena ta’ qabel jista’ jkun li ma kienx hemm materji gravi li wieħed irid jerġa’ jdur, allura f’dak il-każ il-materiality threshold tkun għolja għax ikun sodisfatt bil-livell ta’ riskju li hemm u allura jkun irid isir ċertu basic testing.  Però, f’każ fejn ikun hemm bidla tal-awditur, jew inkella kif ġara din is-sena fejn ħriġna tender ġdida u allura l-awdituri nbidlu għax issa ġew by regions, dak li jkun irid jagħmel testings biżżejjed għalih biex hu jkollu the reasonable assurance li għandu knowledge adegwat fuq l-environment tal-klijent u allura fl-ewwel sena tistenna iktar xogħol mingħand l-awditur milli fl-erba’ snin ta’ wara.  

ONOR. CHRIS SAID:  Jiġifieri jidħol iżjed fil-fond.  

MS. VANESSA TONNA:  Hekk hu.  Għall-mistoqsija dwar jekk aħniex aħna li nagħmlu l-istandards irrid ngħid li l-financial statements iridu jiġu ppreparati skont l-International Financial Reporting Standards (IFRS) u l-auditing isir skont l-International Standards on Auditing (ISA) fejn l-istandard partikolari to establish the risk and to get to know your client jagħtuk gwida ta’ kif tistabbilixxi l-materiality level.  

THE CHAIRMAN:  Il-fatt li kellna kważi 52 kunsill kwalifikati naħseb ifisser li skont l-awdituri tagħhom dawn kollha ma laħqux dak il-materiality threshold.  

MS. VANESSA TONNA:  Meta jistabbilixxu l-materiality, it-transactions over the materiality threshold jiġu selected għall-audit sample u f’dan il-każ ikunu nstabu nuqqasijiet f’dak l-audit sample.  L-iktar tliet fatturi li jwasslu sabiex ikun hemm dawn il-qualifications niżżilnihom fuq paġna 82 u dawn huma: li jkollhom l-FSI inqas minn 10%, l-amounts due tal-Local Enforcement System (LES) huma bbażati biss fuq l-informazzjoni li toħroġ mill-istess sistema għax l-informazzjoni mill-joint committee mhijiex qed tiġi provduta, u l-financial statements mhumiex in compliance mal-IFRS.  Imbagħad hemm issues oħrajn li semmejna li jkunu speċifiċi għall-particular local council.  

ONOR. CHRIS SAID:  Jiġfieri waħda mir-raġunijiet prinċipali għal ħafna minn dawn il-qualified reports hija proprju għaliex l-informazzjoni mingħand il-LES ma tkunx waslet, jiġifieri ma jkollhomx informazzjoni.  Din ma kenitx xi ħaġa li jista’ jagħmel kull kunsill individwali imma ried jistenna l-informazzjoni tiġi mil-LES.  

MS. TANYA MERCIECA:  Fil-fatt din tal-LES l-uffiċċju tagħna qed iħossha bħala concern għar-raġuni li dawn qegħdin f’idejn il-joint committees u l-joint committees sfortunatament għadhom mhumiex regolati b’leġislazzjoni.  

ONOR. CHRIS SAID:  Sakemm sar dan ir-rapport ma kenux, imma issa huma.  

MS. TANYA MERCIECA:  Meta tkellimt mar-rappreżentanti tal-joint committees sibt li hemm diversi sistemi mħaddma; min part pooling, min mhuwiex fil-pooling u qisu ma kienx hemm konsistenza ta’ kif qed joperaw dawn il-joint committees.  

ONOR. CHRIS SAID:  Naqbel miegħek li meta sar dan ir-rapport kienet għadha ma saritx ir-riforma tal-kunsilli lokali, però fir-riforma din l-issue indirizzajniha għax issa l-joint committees spiċċaw u se jidħlu l-kumitati reġjonali li l-accounts tagħhom iridu jsiru bl-istess sistema tal-kunsilli lokali u jiġu audited mhux minn awdituri li kienu jagħżlu l-joint committees, imma minn awdituri li jintgħażlu mill-Uffiċċju tal-Awditur Ġenerali bħalma jintgħażlu l-awdituri tal-kunsilli lokali.  Fil-fatt fl-emendi li għamilna fil-liġi meta konna qed nagħmlu r-riforma ħadna s-suġġeriment li tana l-Uffiċċju tal-Awditur Ġenerali għax kien concerned ħafna b’din is-sistema.  Jidher li ħafna mill-qualified reports saru minħabba din ir-raġuni.  

MS. TANYA MERCIECA:  Fil-fatt bħalissa we are scrutinising l-accounts ta’ end December 2009 u tlabna informazzjoni, per eżempju, fuq l-ageing tad-debtors tal-LES u għadna ma ħadnihiex.  Din l-informazzjoni ilna iktar minn xahrejn li tlabniha, saħansitra talbu meeting magħna anke tad-data track biex jaraw eżattament x’għandna bżonn, spjegajtilhom x’għandna bżonn imma s’issa l-informazzjoni għadha ma waslitx.  

THE CHAIRMAN:  L-Onor. Edwin Vassallo.

ONOR. EDWIN VASSALLO:  Mill-informazzjoni li ġbartu u d-diskrepanzi li rajtu, il-konklużjoni tagħkom hija li dawn kollha huma riżultat ta’ misappropriation min-naħa tal-kunsilli lokali, jew huma nuqqasijiet fis-sistema tal-accounting, jiġifieri l-kunsilli lokali m’għandhomx l-informazzjoni kollha li forsi wieħed ikun jenħtieġ li jkollu waqt li tkun għaddej audit?  

MS. TANYA MERCIECA:  Meta jkollok diskrepanza bħal dik li semmejt aktar kmieni fejn l-ammont ikun sostanzjali,  jidħlulek dubji dwar liema huma r-records it-tajbin għax €300,000 mhumiex €1,000 jew €2,000, jiġifieri dan ma kienx item wieħed.  L-accountant tal-kunsill lokali ried jgħaddi adjustment biex iġib in-nominal ledger jaqbel mal-fixed asset register.  Aħna għednilhom li ma jistgħux jgħidu li l-fixed asset register tagħhom huwa l-korrett sakemm ma jagħmlux inventory sewwa.  Barra minn hekk imbagħad titlef il-kontroll fuq il-fixed assets tiegħek.  

THE CHAIRMAN:  Imma l-fixed assets huma xi ħaġa tanġibbli, jiġifieri jekk lill-awditur jgħidulu li hemm lista ta’ fixed assets imbagħad jara diskrepanza ta’ €300,000 ...  Issa veru li forsi n-nominal ledger ma jkunx qiegħed updated imma b’xi mod il-fixed asets ikunu qegħdin hemmhekk.  

MS. TANYA MERCIECA:  Imma l-fixed assets mhux dejjem huma dawk li jkunu fl-uffiċċji, jistgħu jkunu signs fit-toroq jew tista’ tkun triq ġdida, infieq ta’ natura kapitali.  Meta mbagħad jgħaddi ż-żmien ikun diffiċli biex jaraw, per eżempju, kemm ġiet tiswa triq.  Dan mhux bħal meta jkollok biċċa għamara li tkun taf li qiegħda hemmhekk u taf li nfaqt €2,000 tagħha.  

THE CHAIRMAN:  Imma meta tkun saret it-triq suppost ikun sar proċess ta’ tendering u allura jkollhom evidenza ta’ kemm intnefaq.  

MS. TANYA MERCIECA:  Iridu jagħmlu ad hoc exercise biex jaraw eżattament fiex jikkonsisti l-fixed assets register tagħhom ħalli mbagħad iġibuh jaqbel man-nominal ledger.  

ONOR. STEFAN BUONTEMPO:  Nixtieq nistaqsi jekk l-awdituri għandhomx handbook dwar kif għandhom jitmexxew il-finanzi tal-kunsilli lokali.  

IS-SUR ANTHONY C. MIFSUD:  Din taqa’ taħt il-kompetenza tad-dipartiment tal-kunsilli lokali.  

ONOR. STEFAN BUONTEMPO:  Però jidher li donnu m’hemmx direzzjoni u min jitfa’ ’l hawn, min jitfa’ ’l hemm.  Naħseb li jekk ikun hemm handbook ikun aħjar.

IS-SUR ANTHONY C. MIFSUD:  Din hija xi ħaġa ta’ policy u aħna ma nidħlux f’policies; id-direzzjoni trid tingħata mill-ministeru  konċernat.  

ONOR. CHRIS SAID:  Waħda mir-raġunijiet għalfejn għamilna t-tibdil fir-rwol u fil-kwalifiċi tas-segretarji eżekuttivi kienet proprju għax irriżulta li numru ta’ segretarji eżekuttivi, li huma l-kapijiet finanzarji tal-kunsilli lokali, kienu qed jintagħżlu minn barra mingħajr training u ma kienx ikollhom in-know how kif iżommu accounts suret in-nies.  Illum, bis-sistema l-ġdida, fil-pool tas-segretarji eżekuttivi għandek nies li qed jiġu trained minn qabel biex malli jkun hemm vacancy għal segretarju eżekuttiv, min mar f’dak il-post ikun jaf xi jrid jagħmel biex iżomm set ta’ accounts tajbin skont ir-regolamenti.  Din hija waħda mill-issues li ltqajna magħhom u li kienet qed tikkawża wħud min-nuqqasijiet.  

Hemm affarijiet oħra fuq il-kunsilli lokali li xtaqt nistaqsi fuqhom.  Għandna sistema fejn f’ċerti spejjeż kapitali d-depreciation hija 100% mill-ewwel fl-ewwel sena u allura l-aktar kunsilli li jagħmlu spiża kapitali huma dawk il-kunsilli li jistgħu joħroġu b’deficit minħabba d-depreciation ta’ 100% fuq ċerti spejjeż kapitali.  Qed ngħid sew?  

MS. TANYA MERCIECA:  Safejn naf jien ir-rati ta’ depreciation kienu ħarġu mid-dipartiment u aħna m’għandniex kontroll fuqhom.  

ONOR. CHRIS SAID:   Imma hemm rati ta’ depreciation ta’ 100% mill-ewwel sena?  

MS. TANYA MERCIECA:  Naħseb li aktar jista’ jgħidlek id-dipartiment għax ma dħaltx fir-rati partikolari.  

ONOR. CHRIS SAID:  Per eżempju, jekk kunsill jagħmel playing field u jonfoq €40,000 f’apparat, fl-istess sena li jintnefaq, dawk l-€40,000 imorru kollha f’depreciation għax apparat ta’ playing field malli jinxtara jiġi kompletament written off.  Allura kunsilli lokali li qegħdin jagħmlu spiża kapitali biex jagħmlu faċilità fil-lokalità, malli qed jagħmluha mill-ewwel qed timpattalhom fuq id-depreciation tagħhom b’mod qawwi.  

THE CHAIRMAN:  Imma fl-accounts xorta jkunu jidhru.  Li ridt nistaqsi huwa x’monitoring qed jagħmel id-dipartiment biex ikun aware minn dawn in-nuqqasijiet u x’passi jieħu fejn jara dawn in-nuqqasijiet.  

IS-SUR MARTIN BUGELLI (Aġent Direttur, Dipartiment tal-Gvern Lokali):  Jekk ma jimpurtax xtaqt ngħid xi ħaġa fuq dak li għadu kemm semma l-Onor. Said dwar id-depreciation.  Din aħna ddiskutejniha mal-NAO u rridu nidħlu daqsxejn iktar fiha għax jista’ jkun li qed timpattalhom fuq l-FSI għax peress li huma jkunu nefqu, per eżempju, €40,000 fuq playing field f’sena partikolari u s-sena ta’ wara tiġi ma tiswa xejn jista’ jkun li  fuq il-financial statements tagħhom jidhru li tilfu ammont ta’ flus li fil-fatt ma jkunux tilfu.  

THE CHAIRMAN:  Dak il-fatt huwa aċċettabbli u jekk ikun hemm segretarji iktar imħarrġin forsi l-affarijiet jibdew jittranġaw, però jista’ jkun hemm nuqqasijiet fejn jirrigwarda fondi u anke meta ma jintbagħtux il-financial statements.  Id-dipartiment x’jagħmel f’każijiet bħal dawn?  Kien hemm emenda fil-liġi li tgħid li meta ma jintbagħtux jew ikun hemm dawn in-nuqqasijiet, ma jgħaddux fondi lill-kunsilli lokali.  

ONOR. CHRIS SAID:  Mhux ma jgħaddux fondi imma saret tassattiva li d-dipartiment  iżomm parti minn dawk il-fondi għax il-fondi bilfors trid tgħaddihom minħabba li ċerti servizzi jridu jibqgħu għaddejjin.  Qabel kienet li meta mbagħad jissottomettu l-financial statements jieħdu l-kumplament tal-flus u dan kien defying the purpose.  Fl-emendi li għamilna din inbidlet u ġiet li dak il-persentaġġ li jkun intilef għax il-financial statements ikunu ġew sottomessi tard, iżommu d-dipartiment.  

THE CHAIRMAN:  L-iktar li jinteressani huwa jekk meta l-accounts jiġu sottomessi jiġux iċċekkjati.  Id-dipartiment jiċċekkjahom dawn il-financial statements ħalli jekk jara xi nuqqasijiet ikun jista’ jindirizzahom there and then?  Li jekk ma jibagħthomx fil-ħin iżżommlu parti mill-flus hija sanction li se ġġibu iktar on his toes imma li jinteressani huwa li dak li jintbagħat ikun iċċekkjat ħalli at the end of the day you address a problem in its initial stages mhux xi sena wara.    

IS-SUR MARTIN BUGELLI:  Jeżisti monitoring unit u kull ħaġa li nirċievu, mhux biss financial statements imma anke minuti u rapporti, jiċċekkjaha biex kemm jista’ jkun naraw li l-affarijiet qed jimxu sew.  Ovvjament meta għandek 68 kunsill u għandek kollox ġej f’daqqa ma tistax tiċċekkja kull ħaġa li tidħollok.  Il-moniteraġġ li jsir huwa sampling kontinwu liema sampling ikun jindika jekk hemmx bżonn li nidħlu fiha f’aktar dettall.  

THE CHAIRMAN:  Jien nifhem, Sur Bugelli, li inti dħalt fil-kariga reċentement imma jekk nieħdu dan ir-rapport tal-awditur u anke rapporti tas-snin preċedenti, nistgħu ngħidu li dan il-monitoring kien l-ikbar fjask għax kieku sar monitoring l-awditur ma joqgħodx jirrepetilna l-istess nuqqasijiet minn sena għal sena.  Dan huwa li wieħed irid jindirizza għax jekk meta jkun qed isir il-monitoring tiġi identifikata l-problema allura din m’għandhiex tirrepeti ruħha sena wara l-oħra fir-rapport tal-awditur.  Sinjal li l-monitoring qed ifalli.  U allura l-kwestjoni kollha hija kif se naraw li l-monitoring ma jfallix.  

ONOR. CHRIS SAID:  Naħseb li din il-kwestjoni ndirizzajniha jew qegħdin nippruvaw nindirizzawha fit-tibdil li għamilna tal-liġi.  L-ewwel u qabel kollox il-monitoring unit, kif spjega s-Sur Bugelli, ma tistax tidħol f’kull transaction ta’ kull kunsill lokali.  Ma rridux ninsew li l-kunsilli lokali huma obbligati li jissottomettu l-quarterly reports u minn dawn ir-reports l-ewwel ħaġa li jitfgħu għajnejhom fuqha l-monitoring unit hija jekk dak il-kunsill lokali partikolari marx in the red f’dak il-quarter biex jiġbdu l-attenzjoni mill-ewwel.  Tinsiex li l-monitoring unit iħaddem mekkaniżmu li kif kunsill lokali jkun fi żbilanċ kemm fil-quarterly report kif ukoll fl-annual report tiegħu, jibda jimmoniterja b’mod kontinwu lil dak il-kunsill lokali biex jassigura li dan jibqa’ għaddej bix-xogħlijiet tal-kuntratti neċessarji bħal tindif, knis eċċ però ma jagħmilx spejjeż oltre minn dawk tar-responsabbilitajiet tiegħu.  Wara snin ta’ esperjenza, anke minn rapporti ta’ sena wara sena tal-kunsilli lokali, irriżulta li ċerti weaknesses baqgħu jippersistu u allura meta konna qed naraw kif nistgħu nindirizzaw din, dehrilna li nistgħu nindirizzawha billi nitfgħu l-oneru iktar fuq is-segretarju eżekuttiv.  F’kull kunsill lokali llum għandek persuna li fejn jidħlu l-finanzi hija accountable lejn id-dipartiment.  

Irrid ngħid li din ilha taħdem biss ftit xhur, però minn dawn il-ftit xhur, almenu meta naraw overview, naħseb li r-riżultati diġà bdew jidhru għax għandna ħafna każijiet fejn is-segretarji eżekuttivi – u dan huwa l-iskop tal-eżerċizju li għamilna – qed iżommu l-ħaġa milli ssir meta tkun kontra r-regolamenti finanzjarji jew kontra l-liġi, mhux iħalluha ssir imbagħad jiġu l-awdituri fl-aħħar tas-sena u joħorġu n-nuqqasijiet imma kemm jista’ jkun nevitaw li dak in-nuqqas isir.  Għalhekk għamilna din il-bidla fir-rwol tas-segretarju eżekuttiv għax issa għandek 68 uffiċjal, wieħed f’kull kunsill lokali, li qed iżommu milli jsiru dawn in-nuqqasijiet.  Issa kif se taħdem u f’liema direzzjoni se taħdem għad irridu naraw, però din kienet waħda mill-proposti li għamlilna l-Uffiċċju tal-Awditur Ġenerali u li aħna ħadniha.  

L-Uffiċċju tal-Awditur Ġenerali, fil-proċess tar-riforma, għamel numru ta’ proposti ovvjament relatati mal-kwestjonijiet finanzjarji u waħda minnhom kienet li l-indipendenza tas-segretarju eżekuttiv “should also be enhanced so that the reappointment of the secretary is not a responsibility of the respective local council and the onus of his reappointment should fall on the Department  for Local Government”.  Dan għar-raġuni ċara li kellna sitwazzjoni fejn is-segretarji eżekuttivi kienu jiddependu mill-impjieg tagħhom u mill-performance bonus tagħhom f’xi każijiet minn kemm iħallu lill-kunsill għaddej mingħajr ma jfixkluh jew mingħajr ma jieqfulu anke fejn ikun se jagħmel affarijiet li mhumiex skont ir-regolamenti finanzjarji.  U allura f’dan is-suġġeriment li tana l-awditur - ma tahulniex l-awditur biss imma tahulna anke l-ombudsman f’sentenza li kien ta fuq segretarju eżekuttiv u diversi kwartieri oħra – rajna li tista’ tkun is-soluzzjoni biex dawn in-nuqqasijiet ma jibqgħux jippersistu.  Li ngħidu li se jinqatgħu għal kollox naħseb li nkunu qed nimmiraw fl-għoli wisq, imma almenu jonqsu drastikament.  

THE CHAIRMAN:  L-Onor. Dalli.
ONOR. HELENA DALLI:  Mr Chairman, jien għandi daqsxejn ta’ diffikultà dwar il-fatt kif niġu hawnhekk niddiskutu rapporti about what is, nagħmlu analisi tas-sitwazzjoni u nevalwaw l-operat tal-kunsilli lokali, imbagħad, bir-rispett kollu, jiġi l-ministru hawnhekk u jiddefendi.  Il-funzjoni ta’ dan il-Kumitat huwa sabiex jiskrutinja, jevalwa u joħroġ id-diffikultajiet, mentri l-Onor. Said qed jgħidilna x’se jsir.  X’se jsir niddiskutuh sena oħra meta naraw jekk dak li qed jgħid issa ikunx sar.  

ONOR. CHRIS SAID:  Mhux x’se jsir qed ngħid imma x’sar.

ONOR. HELENA DALLI:  Le, inti għedt li issa se tibda tintuża din is-sistema li ma nistgħux nevalwawha għax għadha kemm tibda.  Jien naħseb li d-difett li għandu dan il-Kumitat huwa li l-ministru konċernat ikun preżenti hawnhekk u aħna ma nkunux nistgħu niddiskutu bil-libertà kollha dak li qed jiġri.  U din li l-ministru konċernat jiġi hawnhekk on the defensive qed tiġri kull darba.  Jien m’iniex qed ngħid għall-Onor. Said, seta’ kien min kien il-ministru, imma kull darba qed tiġri li minflok hawnhekk niġu niddiskutu u naraw x’sar tajjeb u x’sar ħażin u x’inhuma d-difetti u fejn m’hemmx trasparenza u fejn hemm affarijiet li qegħdin isiru ħażin u fejn qed isiru abbużi, jiġi l-ministru u jgħidilna x’għadu kemm sar.  Dak niddiskutuh is-sena ta’ wara meta jkollna rapport ieħor u nkunu nistgħu naraw jekk dak li jkun qal il-ministru sarx jew le.  Din mhijiex xi partita football, min jattakka u min jiddefendi!  Dan il-Kumitat qiegħed hawnhekk so that these things are aired and discussed, u naraw what is mhux what will be.  Dak hu l-punt li ridt nagħmel, Mr Chairman, għax kull darba hekk qed jiġri.  

THE CHAIRMAN:  Ħalli nagħmel osservazzjoni biex terġa’ tiġi minuted.  Jien diġà kont ktibt lill-iSpeaker Louis Galea fejn għedt ċar u tond li dan il-Kumitat ma jistax jibqa’ jiffunzjona bil-mod li jkun hawn il-ministri fuq din il-medja, u m’iniex qed nidentifika xi ministru partikolari.  Fil-fatt kien anke kitibli  l-awditur ġenerali fejn qalli li fuq il-Public Accounts Committee tal-Ingilterra m’hemmx ministri bħala membri u r-raġuni prinċipali hija li aħna hawnhekk inkunu qegħdin naraw dak li jkun sar fuq ir-rapport tal-awditur u anke affarijiet oħra u nistennew li jkun hemm risposti min-naħa tal-kapijiet tad-dipartimenti.  Kif wieħed jista’ jinnota, kull darba li qed jiġri hu li għax ikun hawn il-ministru konċernat preżenti ftit li xejn jirrispondu l-kapijiet tas-servizz pubbliku.  Meta twaqqaf dan il-Kumitat, dan il-punt ma kienx ġie diskuss u f’dawn l-aħħar 10 snin dejjem ġew nominati ministri bħala membri tal-Kumitat.  

ONOR. CHRIS SAID:  Imma llum m’hawn l-ebda ministru preżenti hawnhekk; hawn tliet deputati u segretarju parlamentari.  

THE CHAIRMAN:  Imma dan il-Kumitat għandu żewġ ministri li huma nominati bħala membri fissi tiegħu.  Din hija waħda mill-affarijiet li eventwalment għandha tiġi diskussa meta l-iSpeaker jibda jistrada xi diskussjoni dwar kif nistgħu nsaħħu dan il-Kumitat.  

Li xtaqt nistaqsi huwa dwar il-monitoring min-naħa tad-dipartiment  u nippretendi li r-risposta jagħtihieli d-dipartiment.  Jekk il-monitoring jidher li ma kienx qed ilaħħaq biex jara x’qed jiġri sew fil-kunsilli lokali jista’ xi ħadd mill-uffiċjali jgħid x’hemm propost biex din il-weakness tiġi ndirizzata?  

IS-SUR MARTIN BUGELLI:  Kif għedt, il-monitoring unit huwa dak li hu u l-istaff tas-servizz pubbliku huwa dak li hu, jiġifieri …  

THE CHAIRMAN:  Minn kemm huwa magħmul dan il-monitoring unit?

IS-SUR MARTIN BUGELLI:  Il-monitoring unit huwa magħmul minn tlieta min-nies.  

THE CHAIRMAN:  U qed tgħid li mhuwiex suffiċjenti?  

IS-SUR MARTIN BUGELLI:  Qed ngħid li jista’ jkun ikbar.  

THE CHAIRMAN:  Hemm xi proposti biex dan ikun ikbar jew ikun mogħni b’iktar nies li huma iktar kompetenti?  (Interruzzjonijiet) Aħna qed naraw x’ġara fil-passat imma rridu naraw ukoll kif ‘il quddiem se nirranġaw jew intejbu l-affarijiet.  Is-segretarju parlamentari qal li ġiet emendata l-liġi, imma x’qed jiġi propost min-naħa tal-administration biex jiġi mplimentat dak li hemm fil-liġi u jintlaħqu l-għanijiet?  

IS-SUR MARTIN BUGELLI:  Proprju din is-sena ġew ingaġġati avukat u accountant - il-proċess tal-għażla kulħadd jaf li huwa trasparenti u jieħu ċertu żmien u ma tistax tagħmel mod ieħor – però sfortunatament l-accountant diġà rriżenjat għax sabet xogħol ieħor and now we are going for the second one.  Wieħed jifhem li fejn jidħlu ċerti professjonisti, il-kondizzjonijiet tal-gvern mhux dejjem ikunu attraenti.  Il-post ta’ avukat u l-post ta’ accountant huma ġodda, fil-fatt inħolqu din is-sena biex dejjem insaħħu l-monitoring unit.  

THE CHAIRMAN:  Jiġifieri fl-opinjoni tiegħek, il-fatt li jkollok avukat jgħin f’dak li huwa monitoring? 

IS-SUR MARTIN BUGELLI:  Avukat u anke accountant.

THE CHAIRMAN:  L-accountant huwa understandable imma l-avukat f’liema sens jista’ jkollu rwol li jsaħħaħ il-monitoring?  

IS-SUR MARTIN BUGELLI:  Għax il-monitoring ma jsirx biss fuq aspetti finanzjarji, imma jsir anke fuq l-aspetti tal-operat tal-kunsill kollu, fis-sens li l-kunsill għandu obbligi mhux biss fl-amministrazzjoni korretta ta’ dawk li huma flus imma għandu obbligi legali usa, fis-sens li jrid ikun in order anke f’aspetti legali u allura dejjem huwa tajjeb li jkollok avukat li jkun jista’ jħares lejn l-aspetti legali tal-operat.  

THE CHAIRMAN:   Taħseb li n-numru ta’ tlieta tridu testenduh u tagħmluh ħamsa jew aktar? 

IS-SUR MARTIN BUGELLI:   Jien m’ilix wisq fil-kariga; fl-aħħar sitt ġimgħat tal-2008 kelli responsabbiltà ta’ direttur ġenerali, però dejjem kien hemm direttur in between. Jien assumejt ir-responsabbiltà totali f’dawn l-aħħar xahrejn u allura nista’ nitkellem hands on iktar fuq dawn l-aħħar xahrejn milli fuq l-2008.  
THE CHAIRMAN:   Kemm hemm staff fid-dipartiment?

IS-SUR MARTIN BUGELLI:   83 b’kollox. 

THE CHAIRMAN:  Taħseb li dawn huma biżżejjed jew issa li l-kunsilli lokali qed ikollhom aktar responsabbiltajiet għandu jkun hemm aktar nies?

IS-SUR MARTIN BUGELLI:   In-numru mhux dejjem ir-risposta għal kollox; jista’ jkollok nies inqas u taħdem aħjar u jista’ jkollok nies iktar u taħdem agħar.   Jiġifieri mhux biss in-numru huwa importanti imma t-tip ta’ nies u l-attitude, il-mentalità u l-motivazzjoni li jkollhom.  Dawn huma affarijiet li qed jiġu ndirizzati to the best of my abilities u nispera li qed inkunu iktar effiċjenti per capita.   

THE CHAIRMAN:  L-Onor. Buontempo.

ONOR. STEFAN BUONTEMPO:  Sur Bugelli, l-avukati u l-accountants ikunu fil-unit tal-moniteraġġ biss jew ikunu għad-dipartiment kollu?     

Għal diversi drabi inti għedt li l-monitoring hu dak li hu.  Jiġifieri fejn jidħlu flus il-poplu l-attitudini hi ta’ “hu dak li hu”?  Ma rridux inkunu accountable? Ma jridx li jkun hemm trasparenza fejn jidħlu flus il-poplu?

Tajjeb li nfakkrek li hawnhekk qed nitkellmu fuq 68 segretarju eżekuttiv li kif qal l-Onor. Said, issa saru mpjegati taċ-ċivil, qed nitkellmu fuq diversi impjegati li għandu kunsill lokali, qed nitkellmu fuq 16-il kumitat amministrattiv li se jidħlu fis-seħħ dalwaqt, qed nitkellmu fuq ħames reġjuni b’segretarju eżekuttiv għal kull reġjun, qed nitkellmu fuq l-LES, qed nitkellmu fuq l-Assoċjazzjoni tal-Kunsilli Lokali (AKL) u qed nitkellmu fuq il-ħaddiema tal-IPSL, jiġifieri qed nitkellmu fuq il-moniteraġġ ta’ dawn kollha.  U l-monitoring ta’ dan kollu jrid isir minn tliet persuni.   Gvern lokali jista’ jaħdem b’dan il-mod?

IS-SUR MARTIN BUGELLI:    Għar-rigward ta’ jekk l-avukat u l-accountant humiex speċifikament fuq monitoring irrid ngħid li l-appointment tagħhom huwa mad-dipartiment però huma allokati hemmhekk.  Dan ma jfissirx li jekk ikolli bżonn xi parir legali għax xi ħadd fittixni fuq xi ħaġa ma ndurx fuq l-avukat u nitolbu jagħtini parir ħalli nara where is my standing qabel ma mmur għand l-avukat ġenerali, però l-prime responsibility hija hemmhekk.  

Rigward it-trasparenza tal-accounts tal-kunsilli lokali nfakkar li l-kunsilli lokali u d-dipartment huma obbligati li jpoġġu l-minuti ta’ kull laqgħa online including ix-schedule of payment tal-kunsill, u l-minuti jkunu jinkludu l-ħlasijiet kollha li jkun għamel il-kunsill. 

ONOR. STEFAN BUONTEMPO:     U tagħmlu monitoring tagħhom?

IS-SUR MARTIN BUGELLI:     Diġà qegħdin available to the public.

ONOR. STEFAN BUONTEMPO:   Imma d-dipartiment jagħmel monitoring?

IS-SUR MARTIN BUGELLI:   Yes, we monitor. 
ONOR. STEFAN BUONTEMPO:    U kuntent b’din is-sistema?

IS-SUR MARTIN BUGELLI:  Ma naħsibx li tista’ tkun trasparenti iktar milli tagħmilhom available għall-pubbliku.

ONOR. STEFAN BUONTEMPO:    Imma kuntenti bil-mod kif ikunu l-minuti?

IS-SUR MARTIN BUGELLI:   Il-minuti jridu jiġu matched primarily kontra x-shedule of payments, jiġifieri l-payments kollha li jkunu saru jkunu ġew approvati fil-minuti.  Dak il-monitoring isir, mhux dejjem l-affarijiet ikunu in order u fejn ma jkunux niġbdulhom l-attenzjoni u nkellmuhom.  Fejn imbagħad ikun hemm bżonn ta’ azzjoni iktar neħduha.    

Dwar jekk inħossx li t-tlieta jew il-ħames min-nies li hemm fid-dipartiment humiex biżżejjed irrid ngħid li jien sibt the happy situation li fil-monitoring mhux tlieta min-nies għandi imma nista’ ngħid li għandi at least 68, għax il-fatt li l-executive secretaries jirrapportaw lili bħala kap tad-dipartiment ...  Il-fatt li llum id-dipartiment tal-gvern lokali can call upon 68 of its staff li qegħdin direttament fil-post jirrispondu lejn il-liġi primarjament, però depend for their employment u huma responsabbli għal dak li qed jagħmlu, inħoss li jagħtini ħafna aktar saħħa għaliex s’issa f’dawn ix-xahrejn I have already called upon executive secretaries in various local councils to ask them exactly what’s happening and what is going wrong.   Jiġifieri għalija hija extended arm tal-monitoring unit li jien lis-segretarju eżekuttiv nista’ nistaqsih x’qed jiġri fit-tali kunsill.   Il-bieraħ stess kont f’kunsill lokali u dort fuq is-segretarju eżekuttiv u għedtlu li m’iniex happy u tlabtu biex nara kull kuntratt li għandu ta’ servizz għax l-istat li qiegħed fih bħalissa l-kunsill ma jikkonvinċinix li għall-flus li qed jonfqu għandhom servizz.  Jiġifieri llum I’m comfortable with saying that I have 71 more people not three in the monitoring unit. But here we’re talking about 2008 fejn jista’ jkun li ma kienx hemm din is-sitwazzjoni.    

ONOR. STEFAN BUONTEMPO:    U fuq dan għandkom ħsieb li tagħmlu hand book biex dawn is-segretarji eżekuttivi jaraw kif għandhom jitmexxew il-finanzi tal-kunsill lokali?   Nerġa’ nfakkrek li hawnhekk qegħdin nitkellmu  fuq flus il-poplu.  

IS-SUR MARTIN BUGELLI:   Il-handbook jeżisti u mhux talli għandhom il-manual talli s-segretarji eżekuttivi qed jingħataw training indirizzat speċifikament biex jagħmlu xogħolhom u llum persuna ma tistax tkun ikkonsidrata għall-għażla bħala segretarju eżekuttiv jekk ma tkunx diġà public officer in scale 9 li huwa uffiċjal ta’ ċertu livell, u over and above trid tkun għaddiet minn kors ta’ training li jkun ippreparaha għal dan ix-xogħol. 

ONOR. STEFAN BUONTEMPO:   Imma allura għaliex hawn din il-problema widespread meta qed tgħid li għandhom forma ta’ handbook?

IS-SUR MARTIN BUGELLI:     Hawnhekk qed nitkellmu fuq l-2008.

ONOR. STEFAN BUONTEMPO:   Jiġifieri inti qed tassigurana li fil-futur, jekk il-Bambin irid, ma jkollniex dawn it-tip ta’ problemi li għadu kemm ippreżenta l-Awditur Ġenerali?  

IS-SUR MARTIN BUGELLI:    Jien nista’ nassigurak li qed nagħmlu minn kollox biex dawn in-nuqqasijiet jonqsu drastikament u ninsab ottimist li se jkun hemm improvement, imma jekk fhimt sew lill-Onor. Dalli, ma tixtieqx li nitkellmu fuq x’se jsir.  
ONOR. HELENA DALLI:   Ma tistax tgħid x’se jsir; ħadd ma jista’ jgħidu dan.

IS-SUR MARTIN BUGELLI:   Eżatt, allura l-unika ħaġa li nista’ ngħid hija li jien ottimist li dawn in-nuqqasijiet jonqsu.

THE CHAIRMAN:  L-Onor. Vassallo.

ONOR. EDWIN VASSALLO:   L-aħħar informazzjoni li tajt, Sur Bugelli, naħseb li tpoġġina ftit iktar fil-kwadru ta’ xi standing għandu llum id-dipartiment tiegħek.  Illum għandek 68 segretarju eżekuttiv li sal-bieraħ kienu taħt ir-responsabbiltà tas-sindku partikolari – inzertajna l-membri kollha ta’ din in-naħa fuq dan il-Kumitat kollha ħriġna mill-kunsill lokali – jirrispondu lilek. Mela inti, kif għadek kemm aċċennajt tajjeb, għandek 70 segretarju li huma parti mill-eżekuttiv tal-gvern li qed jieħu ħsieb l-assi.  Issa jekk wieħed iħares lejn in-noti kollha li għamel l-Awditur Ġenerali jara li dawn ivarjaw għal kull kunsill lokali għalkemm hemm ċerti rimarki li huma komuni. Jiġifieri kull kunsill lokali għandu storja u ċirkostanzi għalih.  Anke fil-każ tal-AKL, li m’għandhiex il-pressure tan-nies bħalma għandu kunsill lokali, ukoll hemm ir-rimarka li “cash was sometimes left to accumulate over a number of weeks before being deposited”.  Jiġifieri l-AKL, li jħabbtulha fuq il-bieb għandha l-kunsilliera li huma fl-eżekuttiv ta’ dik l-assoċjazzjoni, xorta hemm dan ir-rapport fuqha.  X’ħin wieħed iħares lejn ir-rapporti fuq kull kunsill jara li ma tantx huwa veru li hemm remarks li huma daqshekk komuni għal xulxin imma hemm work practices li mhumiex daqshekk korretti.   U għalhekk jien xtaqt nagħmel punt li fl-istess ħin huwa proposta.

Għadna naħsbu li s-segretarju qisu huwa human resources manager, huwa chief executive officer, accountant u kollox għax irid jgħaddi kollox mingħandu, u hawnhekk indur kemm lejn is-Sur Bugelli u kemm lejn l-uffiċjali mill-audit office u nistaqsihom hekk jaħsbux li forsi wasal iż-żmien li s-segretarju eżekuttiv, minkejja l-esperjenza li jrid ikollu u t-taħriġ li jingħata, jiġi mgħejjun minn accountant li jkun qiegħed hemmhekk on a full time basis.  Jien naħseb li bil-mod li kibru l-kunsilli lokali, is-segretarju eżekuttiv ma jistax jagħmel dan ix-xogħol kollu.

IS-SUR ANTHONY C. MIFSUD:   Sur President, irrid ngħid li fil-fatt ħafna mill-kunsilli lokali għandhom accountant kwalifikat on a part-time basis għalkemm għalina bħala uffiċċju l-performance tagħhom leaves much to be desired. 

ONOR. EDWIN VASSALLO:  Jiġifieri minkejja li hemm accountant part-time mal-kunsilli xorta waħda taraw nuqqasijiet kif qed issemmu fir-rapport tagħkom.  Jiġifieri ma kienx hemm qabża ta’ kwalità għall-aħjar?

MS. TANYA MERCIECA:   Sfortunatament jiddispjaċina ngħidu li hemm numru ta’ accountants li jagħmlu audit ta’ diversi kunsilli lokali, jiġifieri hemm accountants li jieħdu ħsieb seba’ jew tmien kunsilli and they’re not up to it.  Allura l-problema mhux biss tirdoppja u tittrippla imma ssir eight times as much.  Min-naħa tagħna this is a concern u tkellimna dwarha formalment mad-dipartiment ukoll.

THE CHAIRMAN:    Imma jista’ jkun il-każ li l-accountant jagħtihom il-parametri kif għandhom joperaw u jgħidilhom fuq liema regoli jridu jaħdmu imbagħad l-iskrivani u s-segretarju eżekuttiv fails biex jottempora ruħu magħhom?      

MS. TANYA MERCIECA:   Jien kont responsabbli mill-kunsilli lokali għal din l-aħħar sena u ftit, u mill-esperjenza tiegħi fil-maġġoranza tal-każi l-problema hija l-inkompetenza tal-accountant. 
ONOR. EDWIN VASSALLO:  Mill-mod kif għamiltu l-audit tagħkom stajtu tidentifikaw jekk il-problema hijiex tal-accountant jew inkella tal-kunsilliera jew tas-sindku rispettiv tal-kunsill lokali?   Għax jien meta nara kummenti bħal “no proper audit trail in the recording of income”, “receipts not deposited on a timely basis”, “no purchases requests and no purchases order trails”, “invoices not properly addressed to the council”,  “invoices not always complete and not abiding with VAT legislation”, li tant huma affarijiet bażiċi ...  Għax dawn mhumiex dnubiet li saru l-bieraħ u mhux se jerġgħu jsir għada; dawn kienu l-bieraħ, se jsiru għada u jibqgħu jsiru pitgħada.  Jiġifieri mill-esperjenza tagħkom tal-audits li tagħmlu, minn fejn taħsbu li ġej dan in-nuqqas?

MS. TANYA MERCIECA:   Jien ma neskludix il-fatt li jkun hemm diversi nuqqasijiet min-naħa tal-kunsill, imma fejn jidħlu l-financial statements globali I strongly believe li huwa l-accountant li għandu jagħtihom ċerta direzzjoni, għar-raġuni li dan ikun iktar intiż mar-regolamenti, mal-liġijiet u suppost ikun up-to-date u jien nemmen li l-accountant għandu jkun li jagħti guidance lill-kunsill la qegħdin iħallsuh.

ONOR. EDWIN VASSALLO:  Imma l-accountant ma joħroġx jixtri l-affarijiet hu, xi ħadd jagħtih l-invoice.  Per eżempju, fl-audit tagħkom intom rajtu ta’ min hu t-tort li l-invoices were not properly addressed to the council, xi ħaġa li hija verament bażika?  Għax jien nista’ nkun l-accountant u l-kunsillier iġibli invoice u ngħidlu li m’iniex se naċċettaha għax mhijiex properly addressed lil-local council, imma mbagħad x’jiġri? Ma tħallasx lil dak li jkun?  Terġa’ tintbagħat lura?   Fil-prattika naħseb li jkollu jżommha.  

THE CHAIRMAN:   Onor. Vassallo, l-awditur jissolleva n-nuqqasijiet bl-awtorità li tagħtih il-liġi, imbagħad sta għad-dipartiment li jieħu l-azzjoni neċessarja biex ikun hemm il-corrective action.  L-awditur huwa watchdog li jara in-nuqqasijiet, imma imbagħad sta għad-dipartiment konċernat li jieħu l-azzjonijiet neċessarji.  
ONOR. EDWIN VASSALLO:    Mela allura m’għandniex għalfejn neħduha bi kbira li dawn ir-remarks kienu tas-sena li għaddiet, huma ta’ din is-sena u se jerġgħu jkunu tas-sena li ġejja għax dawn huma kollha riżultat ta’ work practices normali f’kull uffiċċju.  Jien naħseb li kieku kelli mmur nagħmel audit fl-Uffiċċju tal-Awditur Ġenerali wkoll insib invoices li mhumiex properly addressed lill-NAO, u nista’ ……..    (Interruzzjonijiet)  

IS-SUR ANTHONY C. MIFSUD:  Onorevoli, nista’ niggarantilek li l-uffiċċju tagħna għandu awdituri wkoll.  Mr Chairman, nitlob li din ir-rimarka tiġi rtirata.

THE CHAIRMAN:   Onor. Vassallo, nista’ ngħidlek li l-accounts tal-NAO jiġu vetted minn kumitat speċifiku ta’ dan il-Parlament.  Int għamilt punt tajjeb ħafna għaliex hemm dawn in-nuqqasijiet, però ir-rwol tal-awditur ġenerali mhuwiex li jieħu azzjoni hu.  

ONOR. EDWIN VASSALLO:   Il-kredibilità tal-awditur tiddefendi lilha nnifisha. 

IS-SUR ANTHONY C. MIFSUD:  L-accounts tagħna jiġu eżaminati minn awdituri esterni mbagħad jiġu approvati mill-Kumitat tal-Kontijiet dwar l-Uffiċċju Nazzjonali tal-Verifika qabel ma jmorru quddiem il-Parlament għall-approvazzjoni finali.

ONOR. EDWIN VASSALLO:  Nitlob apoloġija dwar dan, però li ridt ngħid jien huwa li dawn huma work practices ordinarji anke fejn ikollok l-aħjar nies possibbli.  Jien nixtieq li dawn l-affarijiet jitranġaw u ma jkunx hemm invoices li ma jkunux properly addressed  imma jien qed nipprova nara għalfejn isiru dawn l-affarijiet.  L-awditur jagħmel l-audit fuq l-accounts miktuba imbagħad id-dipartiment irid ikompli jinvestiga u jara fejn jistgħu jitjiebu l-proċeduri.  U hawnhekk forsi s-Sur Bugelli jista’ jagħtina iktar ħjiel billi jgħidilna mill-esperjenza tiegħu x’jaħseb li jista’ jagħmel biex dawn il-work practices bażiċi ta’ kuljum  li huma parti mill-hectic day ta’ kunsill lokali li jridu jlaħħqu mal-problemi tan-nies - u hawnhekk m’iniex qed niddefendi lin-Nazzjonalisti jew lil-Laburisti, imma qed nitkellem fuq kif jaħdmu - jinġiebu għall-attenzjoni tal-kunsilli lokali ħalli forsi nibdew naraw miljorament.

IS-SUR MARTIN BUGELLI:  Jekk tippermettili se mmur fuq id-domanda oriġinali li saritli dwar l-inkompetenzi għax naħseb li it should not be left hanging in the air.  Dwar il-possibbiltà li jkun hemm accountant naħseb li rrispondewha l-NAO fejn qalu li l-maġġorparti tal-kunsilli they farm out accounting services lil private accountants u  jien m’iniex kwalifikat biex nitkellem fuq il-kompetenza tagħhom.  Regarding the executive secretaries nixtieq ngħid li għandna żewġ livelli ta’ ħlasijiet għall-executive secretaries li huma marbutin mad-daqs tal-kunsill.  Meta l-kunsill ikun kbir l-executive secretary ikun imħallas fuq livell ta’ scale 5 plus performance bonus.  Issa  meta qed ngħidu scale 5 qed nitkellmu fuq assistent direttur jiġifieri pożizzjoni ta’ senior management li għandu responsabbiltajiet li żgur huma on par ma’ ta’ kunsill lokali ta’ dak id-daqs.  

Għad-domanda dwar x’qed isir biex fil-futur dawn l-affarijiet jitranġaw naħseb li l-fatt li qed nagħtuhom iktar training, il-fatt li qed nagħtuhom l-onus tar-responsabbiltà u li jirrispondu lilna, u l-fatt li fejn hemm kunsilli li għandhom work load iktar qawwi u jħossu l-bżonn li jimpjegaw iktar staff għandhom id-dritt li jitolbu, jiġġustifikaw it-talba tagħhom u jkollhom il-permess li jżidu ...  Ma rridux ninsew li kunsill ma jkollux l-executive secretary biss imma jkollu l-istaff li jimpjega l-kunsill, jiġifieri għandhom is-set-up tagħhom.  Hemm kunsilli li għandhom numru sostanzjali ta’ impjegati klerikali sometimes going up to six, seven and even eight.  Jiġifieri meta għandek tmienja min-nies biex jieħdu ħsieb lokalità, jien bħala persuna li mmexxi iktar minn dipartiment wieħed kultant ngħir għal-lussu li għandhom.   Inħoss li ċerti kunsilli jista’ jkun li on the ground għandhom il-lussu relattiv li jien kemm ili mal-gvern sibt …

THE CHAIRMAN:   Imma intom tagħtu massimu sakemm jistgħu jimpjegaw?   

IS-SUR MARTIN BUGELLI:  Iva, però fejn hemm ċirkostanzi partikolari jistgħu jitolbu u jekk ikollhom verament il-bżonn, jingħatawlhom.  Il-maximum huwa dejjem relatat mad-daqs u mal-volum tax-xogħol li jagħmel il-kunsill. 

ONOR. CHRIS SAID:   Il-maximum huwa ta’ one person for every 2,500 resident but the small councils xorta għandhom permess li jimpjegaw segretarju u clerk anke jekk m’għandhomx 2,500 ruħ.  Għandna mbagħad żewġ kunsilli fejn hemm is-segretarju eżekuttiv biss. 

THE CHAIRMAN:   Fid-dawl tal-iżvilupp tal-hamlets fejn allura l-amministrazzjoni reġgħet kibret għax għandek spezzar, qegħdin taraw li se jkun hemm kumplikazzjonijiet fl-amministrazzjoni li mbagħad tagħmel il-moniteraġġ aktar diffiċli?  
IS-SUR MARTIN BUGELLI:     B’din id-domanda you are asking me to speculate għax qed nitkellmu fuq xi ħaġa li għadha ma bdietx taħdem.   

THE CHAIRMAN:   Ovvjament hija xi ħaġa ġdida.   X’qegħdin tantiċipaw li se jkun l-effett tagħhom u allura l-impatt fuq id-dipartimenti u l-moniteraġġ?   

IS-SUR MARTIN BUGELLI:    Jien se nagħti biss opinjoni għaliex ovvjament dan jirrigwarda xi ħaġa li għadha ma ġratx.  Il-hamlets se jibdew jiffunzjonaw f’Lulju però mhux se jżidu l-bulk tax-xogħol, ix-xogħol se jiġi subdivided, fis-sens li jekk inti qabel kellek post wieħed fejn kellek segretarju eżekuttiv qed jieħu ħsieb area daqs din il-mejda, xorta se jkollok segretarju eżekuttiv qed jieħu ħsieb area daqs din il-mejda.   L-unika differenza li se jkun hemm hija d-decision making process kif se twassal għand is-segretarju eżekuttiv.   L-amministrazzjoni kollha, ħlief f’wieħed minnhom, se tibqa’ prattikament dik li kienet.  Li se jżid żgur il-kumitat amministrattiv huwa livell iktar ta’ parteċipazzjoni u ta’ trasparenza għax se jkollok iktar membri eletti li jieħdu sehem fid-decision making process, però mil-livell ta’ amministrazzjoni m’iniex qed nantiċipa problemi kbar fil-livell ta’ kunsill għax il-volum ta’ xogħol se jibqa’ l-istess, ħlief f’post wieħed biss li huwa s-Swatar li huwa maqsum bejn żewġ kunsilli u għad irridu naraw eżatt kif se jaħdem.  

ONOR. STEFAN BUONTEMPO:    Sur Bugelli, inti qed tgħid li se jibqa’ kollox xorta.  

IS-SUR MARTIN BUGELLI:    Qed ngħid li m’iniex nantiċipa li se jkun hemm bidliet kbar. 

ONOR. STEFAN BUONTEMPO:   Imma x-xogħol li se jibda jkollu s-segretarju eżekuttiv f’lokalità b’kunsill lokali u żewġ hamlets żgur li jkun akbar għaliex jekk il-kunsill lokali japplika għall-programm tal-Unjoni Ewropea, dawk iż-żewġ hamlets ukoll jistgħu japplikaw.  Jien ngħid li s-segretarju eżekuttiv huwa bħal superman għax irid ikun intiż fil-liġijiet ta’ Malta u tal-Ewropa, irid ikun jaf kif jimla l-formoli li joħroġ id-dipartiment, irid ikun jaf bil-programmi tal-Unjoni Ewropea u jrid jagħmel ukoll id-day-to-day running.  Issa wieħed minnhom se jibda jmexxi tliet kunsilli lokali u għalhekk  qed ngħid li naħseb li qed ngħabbuhom ħafna lil dawn in-nies.   

IS-SUR MARTIN BUGELLI:    I beg to differ fis-sens li d-daqs tal-lokalità baqa’ dak li kien.  

ONOR. STEFAN BUONTEMPO:  Imma l-istess kunsill jorganizza tliet attivitajiet kulturali u japplika għal tliet programmi tal-Unjoni Ewropea. 

IS-SUR MARTIN BUGELLI:   Imma nerġa’ ngħid li l-lokalità baqgħet dik li kienet, jekk hemm 6,000 ruħ, 6,000 ruħ baqgħu għax the size of the entity as such ma nbidilx.  L-unika ħaġa li se tinbidel hija aktar fil-proċess politiku milli dak amministrattiv għax mill-aspett amministrattiv inti se jkollok kumitat amministrattiv li jista’ jieħu deċiżjonijiet ta’ natura iktar on the ground ta’ xiex se jagħmel within his territory and from an administrative level ma narax li se jkun hemm xi major  rocking  of the boat.  Issa I could be wrong, but we’re discussing x’se jiġri. Jekk naraw li jkun hemm problemi rridu naraw x’nagħmlu to boost the administrative resources.  

ONOR. KARL GOUDER:   Sur Bugelli, minn dak li hemm fir-rapport u mill-kummenti tal-NAO ħareġ li fl-aħħar mill-aħħar il-kwestjoni boils down to the accountant.  L-NAO qalu – u hekk hu – li jekk ikollok accountant wieħed u ma jkunx tajjeb u qed jagħmel l-accounts ta’ 10 kunsilli, probabbilment se tara l-istess żbalji across the board.  L-Onor. Vassallo semma l-kwestjoni ta’ full-time accountant li ma nafx kemm hi prattika.  Fil-mod kif qed naħdmu llum, x’qed isir u x’nistgħu nagħmlu biex naraw li anke l-accountants fl-aħħar mill-aħħar ikunu accountant tagħhom infushom?  Veru  hemm ir-rapporti li joħorġu wara l-NAO, imma kif nistgħu nagħmlu biex ċerti żbalji li jkunu qegħdin isiru mill-accountants ma jsirux at the first stage?

IS-SUR MARTIN BUGELLI:  This is a difficult question to answer għax jekk ikun a chartered accountant ma tistax tgħidlu li ma jistax jaħdem.  Jekk sar proċess ta’ tendering li abbażi tiegħu l-accountant rebaħ il-kuntratt għax-xogħol ta’ dak il-kunsill, jekk il-proċess ta’ tender sar kif suppost ma tistax tgħidlu li ma jistax jaħdem.  Jekk l-accountant għandu warrant, jien min jien biex ngħidlu li ma jistax jaħdem?  Jien m’intix intiż fil-liġi tal-accountancy, però żgur li bħala professjonisti, l-accountants huma subject għall-code of ethics u għall-accountancy board.  Safejn naf jien kienu minn tal-ewwel li ġew rikonoxxuti bħala professjonisti minbarra t-tobba u l-avukati and this goes back to 1979 or 1978.  Jiġifieri dawn, bħala accountants għandhom obbligi professjonali u ma nħossx li l-onus tal-kontroll fuq l-accountant għandu jaqa’ fuq id-dipartiment.  

ONOR. KARL GOUDER:  Jiena niftakar li meta kont fil-kunsill kont nara l-affarijiet mod ieħor, l-NAO kienu jgħidulna ħaġa imbagħad l-accountant jgħidilna li jaħsibha mod ieħor.  Jiġifieri naħseb li hemm żewġ ħsebijiet differenti u nispiċċaw b’ħafna affarijiet li forsi could be solved easily.  Jiena, per eżempju, nara li tal-invoices not properly addressed to the council hija ħaġa żgħira fiha nnifisha, fis-sens li nimmaġina li b’xi mod sempliċi tista’ tissolva.  Għalhekk irridu naraw kif nistgħu nagħmlu biex din il-lista enormi ta’ nuqqasijiet, mingħajr ħafna effort, titqassar ħafna.  

THE CHAIRMAN:  La l-awditur jagħmel l-accounts qualified sinjal ċar li l-kriterji stabbiliti ma jkunux qegħdin jiġu osservati u aħna m’aħniex qegħdin nitkellmu fuq invoice waħda ‘l hemm u ‘l hawn imma donnu li din hija l-prassi.

ONOR. CHRIS SAID:  Meta kunsilli jmorru f’deficit ta’ ftit flus anke ta’ €1,000, €2,000 jew €4,000, f’dik is-sena partikolari l-accounts bilfors iridu jiġu qualified.

THE CHAIRMAN:  Għalhekk għamilna l-liġi.

ONOR. CHRIS SAID:  Iva, hekk hu u r-raġunijiet għalfejn qed jiġu qualified huma ċari u jinsabu spjegati fir-rapport, però jekk nieħdu l-lista tal-control issues kif kienet fl-2008, naraw li hemm numru ta’ issues li issa, biex żgur naqtgħulhom rashom, illeġislajna fuqhom.  Per eżempju, għal dik li hija allowance given  to counsellors and executive secretaries for the use of mobile phone, din issa spiċċat għal kollox u hija llegali li jitħallsu tal-mobile phones, petrol, etc; illum għandhom fixed allowance għall-ispejjeż.  Allura hawnhekk ġiet iżjed ċara, sempliċi u straight forward.  Għal dak li jirrigwarda donations, sponsorships and reimbursements, dawn ukoll spiċċaw għal kollox bil-liġi; ma tistax tagħmel donations, sponsorships, eċċ.  
THE CHAIRMAN:  Jiġifieri d-donations spiċċaw kollha?

ONOR. CHRIS SAID:  Iva, spiċċaw kollha.  Kull pagament li jrid isir, anke jekk ikun ta’ €5, bil-liġi jrid jitla’ fil-laqgħa tal-kunsill u jiġi approvat hemmhekk ukoll.  Qabel il-kunsillieria kienu jmorru għal-laqgħa tal-kunsill u jsibu x-schedule of payment hemmhekk mentri llum, biex il-kunsilliera jkollhom ċans jagħmlu skrutinju tal-pagamenti li jkunu se japprovaw fil-laqgħa, ix-schedule of payment trid tintbagħat bilfors mal-aġenda u l-aġenda trid tintbagħat within five working days before the meeting.  Dawn huma kollha affarijiet żgħar, imma saru fuq dak li deher fir-rapporti tal-NAO ta’ diversi snin.  Forsi wieħed jista’ jistaqsi jekk b’hekk għalaqniex it-toqob kollha.  Ma naħsibx, imma ppruvajna nagħlqu kemm jista’ ikun.  Jien m’għandi interess niddefendi lil ħadd; l-interess tiegħi huwa li jekk jista’ ikun inkunu sibna sistema li tkun wasslet biex nagħlqu t-toqob kollha li nistgħu nagħlqu.  Żbalji se jibqgħu jsiru, u ħafna mill-iżbalji indikati fir-rapport huma aktar ta’ nuqqas fl-accounting milli żbalji apposta.  Jekk tara r-rapport kollu ma naħsibx li hemm indikat li xi ħadd għamel xi ħaġa b’misappropriation, imma huma iktar żbalji ta’ rutina li ħafna drabi jkunu daħlu fis-sistema u anke minħabba nuqqas ta’ training tan-nies, nuqqas ta’ kapaċità, nuqqas ta’ knowhow, eċċ.  Minn meta ħareġ dan ir-rapport ‘l hawn diġà indirizzajna numru ta’ issues u rridu nkomplu nagħmlu skrutinju flimkien.  Nieħu pjaċir li din ġiet għad-diskussjoni hawnhekk għax jistgħu joħorġu punti li għadna ma ndirizzajniex u b’hekk inkunu nistgħu nindirizzawhom.  

THE CHAIRMAN:  L-Onor. Edwin Vassallo.

ONOR. EDWIN VASSALLO:  Jiena nħobb insegwi l-għaqdiet tal-volontarjat u l-liġi li għaddejna tagħmilha obbligatorja li l-għaqdiet kollha jkollhom il-kaxxier biex jirreġistraw mal-kummissarju tal-għaqdiet tal-volontarjat.  Jiġifieri kull għaqda tal-volontarjat għandha l-kaxxier li għandu xogħlu u għandu dmiru u għandha segretarju li għandu dmiru wkoll.  Fil-kunsilli lokali s-segretarju eżekuttiv għandu ġabra ta’ dmirijiet u jien naħseb li wasal iż-żmien li l-accounts tal-kunsilli lokali jkunu qegħdin jiġu manned minn accountant full time.  Mir-reazzjoni tal-uffiċjali tal-NAO jidher li ma tantx qed jaqblu ma’ dan imma fil-każ nieħdu r-reazzjoni tagħhom ukoll.

Domanda oħra li xtaqt nagħmel hija kemm id-dipartiment qed jaħdem biex idaħħal il-mentalità ta’ audit fi ħdan il-kunsilli lokali, jiġifieri li mhux kollox jgħaddi, imma li l-kontijiet jiġu audited.  U r-rapport dwar il-kontijiet li jiġu audited irridu noqogħdu attenti għalihom għax dawn huma xi ħaġa serja.  U meta qed ngħid audited mhux biss mill-accountants kif titlob il-liġi, imma anke mill-NAO.  Jiġifieri jenħtieġ li l-kunsilli lokali jibdew jidraw li fl-aħħar mill-aħħar hemm xi ħadd li qed iħares fuqhom u li mhux kollox jgħaddi.

IS-SUR MARTIN BUGELLI:  L-approach tagħna qiegħda tkun kemm jista’ ikun waħda ta’ prevention is better than cure – din iddiskutejtha anke ma’ xi entitajiet dalgħodu stess – fejn il-kunsilli jafu li hemm min qed iħares lejn l-operat tagħhom.  Il-kunsilli llum jafu li s-segretarju eżekuttiv għandu l-faċilità li jirrapporta lid-dipartiment kull fejn jara xi forma ta’ wrong doing.  Fil-ftit żmien li ili direttament responsabbli jiena nista’ ngħid li ħafna mis-segretarji eżekuttivi fehmu li għandhom dan ir-rwol u s-sindki u l-kunsilli qed jifhmu wkoll li s-segretarju eżekuttiv huwa extension tad-dipartiment u extension tal-monitoring unit minkejja li mhuwiex direttament l-NAO.  Kif intqal hawnhekk, ħafna mill-problemi eżistenti can be addressed at a much lower level than a full scale audit sempliċement b’daqsxejn aktar attenzjoni u bi ftit iktar effort.  Jien nista’ nsemmi l-eżempju tat-tfal tiegħi; meta jkunu waħedhom id-dar jagħmlu rebus imma kif ikunu jafu li hemm jien, allavolja ma jkunux qed jarawni,  joqogħdu iktar kwieti għax jafu li qiegħed fil-kamra l-oħra.  U l-istess jista’ jingħad għall-kunsilli lokali, il-fatt li jkunu jafu li qed jiġu monitored iġegħelhom joqogħdu aktar attenti.

THE CHAIRMAN:  Jiġifieri llum is-segretarju eżekuttiv huwa l-persuna accountable għax huwa magħżul mill-kunsill fuq lista li jagħtih id-dipartiment u jirrispondi direttament lid-dipartiment.  Jiġifieri as from the year 2010  - għax il-liġi għadha kif daħlet in vigore issa – is-segretarju eżekuttiv se jkun hu li jirrispondi lejn id-dipartiment u fl-aħħar mill-aħħar l-oneru tar-responsabbiltà se tkun mija fil-mija fuq id-dipartiment. 

IS-SUR MARTIN BUGELLI:  Jien nista’ ngħid – and  I carry responsibility for what I’m going to say – li f’dawn l-aħħar xahrejn din inħasset out there għax mhux biss kien hemm indikazzjoni li hemm diġà għarfien ta’ x’suppost isir, talli kien hemm anke ammont sostanzjali ta’ domandi dwar jekk xi ħaġa tistax issir.  Jiġifieri qed ikun hemm domandi minn qabel dwar jekk tali ħaġa tkunx out of order.  U din qed issir mhux biss fuq inizjattiva tas-segretarji eżekuttivi, imma dawn qed jitqabbdu mill-kunsilli u mis-sindki biex jiċċekkjaw il-passi qabel ma jagħmluhom ħalli kemm jista’ jkun ma jsirux żbalji. 

ONOR. CHRIS SAID:  Xtaqt niċċara punt ħalli anke on record inkunu ċari.  Fejn jidħlu l-affarijiet finanzjarji u l-osservanza tal-liġi s-segretarju eżekuttiv huwa accountable lejn id-dipartiment, filwaqt li fejn tidħol l-eżekuzzjoni tad-deċiżjonijiet leġittimi li jieħu l-kunsill huwa accountable lejn il-kunsill.  Jiġifieri jekk il-kunsill ikun iddeċieda li jagħmel triq “X” bit-tarmac, is-segretarju eżekuttiv irid jara li jesegwixxi dik id-deċiżjoni b’mod leġittimu u jekk hemm bżonn joħroġ tender, joħroġ tender,  però fejn jidħlu affarijiet finanzjarji u osservanza tal-liġi huwa accountable lejn id-dipartiment.

ONOR. STEFAN BUONTEMPO:  Sur Bugelli, inti għedt li s-segretarju eżekuttiv huwa estensjoni tal-monitoring unit u tad-dipartiment, filwaqt li s-segretarju eżekuttiv qed jagħmel monitoring tal-operat tal-kunsill u tal-kunsilliera eċċ.  U min qed jagħmel monitoring fuq is-segretarju eżekuttiv?  Aħna nafu b’każijiet fejn hemm segretarji eżekuttivi li qed jiġu investigati.  Jiġifieri importanti wkoll li ma narawx biss li jiġu monitored il-kunsilli lokali, imma li anke jkun hemm xi ħadd li jara li anke fil-każ tas-segretarji eżekuttivi kollox miexi kif suppost.

IS-SUR MARTIN BUGELLI:  Naħseb li lanqas hemm għalfejn nirrispondi għax donnok irrispondejt lilek innifsek għax inti stess għedt li inti taf b’każ fejn segretarju eżekuttiv qed jiġi investigat, u allura dan ifisser li qed jiġu monitored.

ONOR. STEFAN BUONTEMPO:  Illum mhux qed jiġi monitored għax inbagħtet ittra biex jiġi monitored.  Intom lanqas biss indunajtu.

IS-SUR MARTIN BUGELLI:  Mela ma nafx għal xiex qed tirreferi.  

THE CHAIRMAN:  L-Onor. Said.

ONOR. CHRIS SAID:  Is-segretarju eżekuttiv illum huwa public officer, jiġifieri jekk jinstab li sar nuqqas min-naħa ta’ segretarju eżekuttiv, illum jittieħdu l-passi dixxiplinarji anke through the Public Service Commission.  Qabel ma stajna nagħmlu xejn lis-segretarju eżekuttiv għax kien il-kunsill li jiddeċiedi jekk ikeċċihx jew le jew jeħux passi kontrih jew le.

IS-SUR MARTIN BUGELLI:  L-Onor. Buontempo qal li aħna ma ndunajniex u li ntbagħtet ittra.  Peress li fhimtx għalxiex qed jirriferi, ma niddejjaq xejn jekk forsi jispeċifika.

ONOR. STEFAN BUONTEMPO:  Ara it-tieni paġna ta’ “Il-Mument” ta’ 15-il ġurnata ilu u tkun taf.

IS-SUR MARTIN BUGELLI:  Jien inħoss li mhux fair illi ... (Interruzzjonijiet) 

THE CHAIRMAN:  Ippermettuli.  Onor. Buontempo, jekk għandek mistoqsija għamilha diretta u rriferi eżattament għal dak li qed tgħid.  Dan huwa l-mod li bih jaħdem dan il-Kumitat.

ONOR. STEFAN BUONTEMPO:  Mela ħalli nagħmel domanda diretta.  Hemm segretarji eżekuttivi li bħalissa qegħdin jiġu investigati?

IS-SUR MARTIN BUGELLI:  Inti għamiltli riferenza partikolari.

ONOR. STEFAN BUONTEMPO:  Issa qed nagħmel domanda.  

IS-SUR MARTIN BUGELLI:  Jien naf li hemm ex segretarju eżekuttiv tal-Kunsill Lokali ta’ Ħal-Luqa li d-dipartiment fetaħ investigazzjoni dwaru għall-mod kif mexxa l-petty cash account.  Kumbinazzjoni, tlett ijiem wara li aħna bdejna l-proċeduri tagħna rċevejna ittra mingħand is-sindku fejn irrapporta dan.  Però l-investigazzjoni tad-dipartiment infetħet u l-ittra mingħand il-kunsill irċevejtha wara tlett ijiem.  

ONOR. STEFAN BUONTEMPO:  Imma hemm jew qatt kien hemm segretarju eżekuttiv li waqt li kien fil-kariga tiegħu ġie investigat?

IS-SUR MARTIN BUGELLI:  Jien nista’ nirrispondi biss għal dak li naf, ma nistax nirrispondi għal dak li ma nafx.  

ONOR. CHRIS SAID:    Irridu nżommu quddiem għajnejna li s-Sur Bugelli ilu fil-kariga xahrejn biss.

IS-SUR MARTIN BUGELLI:  Jiena naf b’każ wieħed biss.  L-Onor. Buontempo rrifera għal “Il-Mument” ta’ 15-il ġurnata ilu li ma nafx eżatt x’kien fiha.

THE CHAIRMAN:  Ippermettuli.  Naħseb li qegħdin immorru barra l-parametri ta’ dan il-Kumitat.  Il-parametri ta’ dan il-Kumitat huma li jiddiskuti rapporti ta’ każi li kien hemm investigazzjoni fuqhom jew inkella jkollu fatti quddiemu ppreżentati, imbagħad jew jiddiskutihom jew jirriferihom lill-awditur għal iktar investigazzjoni.  

Onor. Buontempo, inti bħala membru parlamentari tista’ titlob lil dan il-Kumitat jinvestiga xi każ partikolari, imbagħad fuq il-provi li ġġibilna nieħdu d-deċiżjonijiet u mmexxu ‘il quddiem.  Nifhem li peress li m’intix membru regolari ta’ dan il-Kumitat forsi ma tkunx taf il-proċedura li tintuża.  

Qabel nagħlaq nitlob lill-awditur jekk iħossx li jrid jagħmel concluding remarks għax rajtu jieħu xi notamenti.  Qed nitlob dan għax jista’ ikun li jkunu punti li d-dipartiment għandu jikkonsidra biex jimplimenta.

IS-SUR ANTHONY C. MIFSUD:  Li nixtieq li nagħmlu hija clarification  fuq xi rimarki li għadda l-Onor. Edwin Vassallo.  

MS. VANESSA TONNA:  Li nixtieqkom tinnutaw ukoll hu li matul din is-sena bdejna proċedura ġdida li qabel ma nibagħtu l-financial statements lill-auditors privati, minn naħa tagħna niċċekkjaw li dawk il-financial statements ġew ippreparati in accordance mal-IFR assets.  U fuq dan il-punt li l-kollega tiegħi kienet qed tirriferi meta rrimarkajna fuq il-kwalità tal-financial statements; huwa differenti mill-compliance effect tal-procurement u affarijiet oħrajn.  Kellna każijiet fejn kellna nagħtu lura l-financial statements lill-kunsill biex ikunu compliant reporting wise mal-istandards. 

Punt ieħor li xtaqt insemmi hu li għamilniha requirement fit-tender għax ħassejniha importanti ħafna, li l-awditur privat who is submitting the tender to audit the local council ma jistax ikun hu qed joffri accounting services lill-istess kunsill.  Dan huwa importanti biex inżommu l-indipendenza u toħroġ l-assurance u l-audit opinion kif suppost.  

L-aħħar kumment li xtaqt nagħmel hu li l-function tal-accountant hija limitata għal reporting in monetary terms tal-financial situation tal-local council.  Hu jista’ jirrimarka lill-kunsill fuq ċerti nuqqasijiet li jkun qed jinnota waqt il-preparation tas-set of financial statements, però l-onus tal-management u l-kontroll tal-fondi pubbliċi mhumiex f’idejn l-accountant.  

THE CHAIRMAN:  Fuq din in-nota naħseb li jkun tajjeb li almenu darba jew darbtejn fis-sena ssir diskussjoni anke biex wieħed jimmoniterja l-progress li jkun qed isir fid-dawl tal-emendi li daħlu in vigore matul din is-sena u jiġi nnotat l-improvement li jista’ ikun hemm, u li nistennew li jkun hemm, fil-qasam tal-kunsilli lokali, fejn l-amministrazzjoni tagħhom qiegħda dejjem tikber u ovvjament qiegħda dejjem tinvolvi nefqa pubblika akbar.  

Nirringrazzja lil kulħadd.

Fid-8:41 p.m. il-Kumitat ikkonkluda.

